
Egun gutxi falta dira Loraldia Festibala-
ren 9. edizioa hasteko. Euskaraz sortuta-
ko kultur adierazpen anitzez jantzitako 
jaialdia martxoaren 9tik 26ra bitarte os-
patuko da, ‘Mailua gara!’ lelopean, eta an-
tolatzaileek iragarri dutenez, 21 propo-
samen bilduko ditu, Bilboko 14 gune ez-
berdinetan. Musika, antzerkia, dantza, li-
teratura, bertsolaritza, ikus-entzu-
nezkoak… Denetarik eskainiko dute eta 
diziplina ezberdinen arteko fusioa ere 
egongo da. Guztira, 150 artista inguruk 
parte hartuko dute. 

«Loraldiaren oinarriari jarraituz, euskal 
kulturako izen erreferenteak presente 
izango ditugu: Gabriel Aresti, Benito 
Lertxundi, Maurizia… besteak beste. Ho-
riez gain, gaur egungo beste sortzaile ai-
pagarri batzuk ere izango dira: Kukai 

Dantza Konpainia, Igor Elorza, Rafa Rue-
da, Castillo Suárez, Inés Osinaga, Iratxe 
Fresneda, Danele Sarriugarte…; eta sort-
zaile berri eta gazteak ere bai: Formol, 
Silitia…», diote antolatzaileek. 

Hori nahikoa ez balitz, 9. edizioan iaz 
hasitako ildoari jarraituko diotela adie-
razi dute, Loraldia Terminala eguna os-
patuz, gazte-sormenari eremua eta pla-
za eskaintzen diona. Bertan, Loraldiak 
ekitaldi honetarako espresuki sortutako 
hainbat ekoizpen propio aurkeztuko ditu.

Loraldiak 9. edizioa 
ospatuko du Bilbon, 
‘Mailua gara!’ lelopean

LABUR LABUR

PALOMA RODRIGUEZ-MIÑAMBRES 

Gure planetari bira ematen dion sateliteak 
erakarpen handia piztu du gizakiongan an-
tzinarotik. Adibidez, ilargia gurtu egin dute 
hainbat kulturatan eta obra asko sortu dira 
artean eta literaturan haren inguruan. 

1545 argitaletxeak liburu txukuna, zi-
nez, paratu du ilargiaz. Egia esan, ale hau 
irakurri arte ez dut jakin haien lanari bu-
ruz baina horrelako ekimenek ongi etorri 
beroa merezi dute euskalgintzan. 

Alde batetik, hiru hitzaurre 
daude: zientifikoa (‘Ilargiaren 
misterioetan barrena’), filosofi-
koa (‘Gaueko hausnarketak’) eta 
literarioa (‘Ilargira, bidaia lite-
rario batzuk’), 29 poematan ko-
katzen laguntzeko. Beste alde-
tik, Udane Ansak prestatu ditu 
marrazki ederrak (akuarelak zuri-
beltzean paperaren lodiera be-
reziaz) olerki bakoitzeko. Horrez 
gain, bukaeran poeten biografia 
laburra eta euskal poesiaren ibil-
bide historiko bat (‘Euskal poe-

siaren ilargialdiak’) azaltzen dira, baita Mar-
tin-Etxebestek ondu duen abestia ere. Edizio 
lan aparta horrek areagotzen du liburua-
ren kalitate-maila. 

Abiapuntu originala otu zaie editoreei; 
historian zehar ilargian ur-masak zeude-
lakoan hango eremu zabalak horrelaxe 
izendatu zituzten: ‘Padurak’, ‘Badiak’, ‘Ain-
tzirak’, ‘Itsasoak’ eta ‘Ozeanoa’. Hortik 59 
izen atera eta, liburuan parte hartu duten 
poetak 29 izan arren, aurkibidean man-
tendu egin dituzte gainontzeko izenak, poe-
marik gabekoak. 

Egileen zerrendan aniztasuna da ezau-
garririk nabarmenena, 1935-2002 aldian 
jaiotako idazleen poemak baitaude. Eta 

gauza bera egituraren gainean 
–bertso libreak, errimadunak, 
intertestualitatea han-hemen–. 
Alabaina, desoreka apur bat 
antzematen da, hau da, ba-
tzuetan gazteentzako sinplea-
goak suerta daitezke; bestee-
tan, metaforaz zamatuegiak, 

edo luzeegiak begitandu zaizkit. 
Laburbilduz, mimoz eginda-

ko edizioa da, horregatik, adin 
guztietako irakurleengana, ez 
soilik gazteengana, helduko dela 
espero dut.

A rtikulu bat eskatzen 
dizute egunkari bate-
rako. Idazten duzu. As-

tean behin edo bi astean behin 
artikulu bat idazteko gurpilean 
sartzen zara gero, konpromiso 
hori hartzen duzu ezer sina-
tzeko beharrik gabe. Dena 
adosten da ahoz, nahiz eta 
eginbeharraren muina idat-
zizkoa izan. Behin gurpil ho-
rretan sartuta, denboraren 
nozioa aldatzen zaizu, artikulu 
horren arabera banatzen duzu. 
Astelehen edo ostiraletarako 
eskatzen dizute artikulua, hura 
argitaratu baino egun pare bat 
lehenago, eta egun seinalatu 
horren hatz dardartia sentitzen 
duzu astean zehar lepoan kili-
mak egiten. Badakizu noiz den 
artikulua idazteko eguna, eta 
burua bueltaka edukitzen 

saiatzen zara ia beti, inguruan 
duzun informazioari adi. 
Eskuetan erortzen zaizkizun li-
buruak, musika, ikusten di-
tuzun pelikula eta telesailak, 
irratian entzuten duzun zer-
bait, lagun batek aipatutakoa, 
eguneroko albisteak eta joera 
nagusiak… Gauza guztiez eli-
katzen saiatzen zara.  

Zakurrekin eta jabeekin ger-
tatzen den bezala, elkarren an-
tza hartzen dutela alegia, arti-
kulugilea ere itxuraldatzen doa 
idazten duenaren arabera, eta 
idazten duen hura bihurtzen 
da. Edo alderantziz. Artikulugi-
le batzuek, esaterako, predikari 
edo ‘influencer’ itxura hartzen 
dute denborarekin, eta idazten 
dutenean, eskuak atrilean jarri-
ta idazten dute, edo kamera 
atzeko publikoari begira. Kasu 

gutxi batzuetan, badira sotanaz 
jantzita idazten dutenak ere, 
Stanislavski metodoarekin lilu-
ratuta. Zure kasuan, horrela ez 
izatera derrigortu duzu zeure 
burua, eta etxeko-arropa jana-
riz orbanduarekin idazten 
duzu. Zu ez zara analista politi-
ko edo soziologo zorrotza, zu 
idazlea zara, fikzioa atsegin 
duzu, fikzioak sortzea, hitzekin 
eta memoriarekin jolastea, oi-
nak lurretik desitsastea… Ez 
dizute lana erraztuko irratira 
tertuliakide gisa deituz eta ho-
rrela artikuluak idaztetik libra-
tuz. Ez zara horren erraz pasa-
tuko idazketaren sinesmenetik 
ahozkotasunaren sinesmenera. 
Horretarako, badaude bertsola-
riak.  

Bide batez, beste betebehar 
bat jarriko diozu zeure buruari: 

Artikuluak idaztea 
Zu ez zara analista politiko edo soziologo zorrotza,  
zu idazlea zara, fikzioa atsegin duzu

gauza ezberdinez eta tonu ez-
berdinean idazten saiatuko 
zara. Gaur tonu serioagoa, 
bihar kontu literario bat, hu-
rrengoan dibertimendu surrea-
lista bat, eta etzidamu kritika 
politiko satiriko bat, edo 
hezkuntzari buruzko aldre-
beskeriaren bat. Ahal den neu-
rrian, irakurlea ezustean harra-
patzeko eta kateatzeko, zu zeu 
gogaikarri ez bihurtzeko. Ba-
tzuetan saihetsezina da zeure 
buruaz hitz egitea, ez hainbeste 
banitateagatik, zertaz idatzi ez 
dakizulako baizik, eta, halakoe-
tan, zure ateraldiak baliaga-
rriak izan daitezkeelako asteko 
zutabea aurrera ateratzeko eta 
egun batzuetarako lasaitasuna 
erosteko (astebeteko iraungi-
pen-datarekin beti). Zaila da 
urteekin zeure burua ez errepi-
katzea eta ez agortzea, horrega-
tik entzuten duzu idazle guar-
dakoaren ahots hori zure lepo 
atzean, aholkuak ematen, arti-
kulu horren oso antzekoa jada 
idatzi duzula ohartaraziz, idatzi 
berri duzun artikuluak buelta 
pare bat behar duela esanez.  

Gauza bat ez da aldatzen 
zure egunerokoan: artikulua 
entregatzeko eguna zure astea 

zedarritzen duen buia bihur-
tzen da, egun horretatik hu-
rrengo egunera egiten duzu 
igeri. Zer esanik ez, egunero ar-
tikulu bat idatzi behar baduzu… 
Artikulu hori obsesio bihur dai-
teke, edo barrutik jan zaitzake 
pixkanaka-pixkanaka, zu zeu 
artikulu bihurtu arte. Nolanahi 
ere, ariketa ona da zeure burua 
behartzea artikulu bat idaztera. 
Zerbait idaztera behartzea, 
maiztasun halako batekin, ez 
da beharrezkoa astero izatea. 
Izan ere, idazle batzuen ustez, 
idazketa lantzen eta entrenat-
zen ez baduzu, galdu egiten da, 
joan egiten zaizu eskuetatik eta 
burutik, sasoia galtzen duzu, 
agur esaten diozu garai batean 
zinen idazleari. Eta horretan 
ari zarela, ohartu zara, halako 
batean, hogeitik gora urte dara-
matzazula artikuluak idazten, 
eta artikulu hau egunkari hone-
tan argitaratzen duzun be-
rrehun eta hamaikagarrena 
dela. Eta orain bai esan dezake-
zu artikulu horiek denboraren 
nozioa eta ikuspegia aldatu 
dizutela, baina zure kezka ba-
karra hurrengo astea da, hu-
rrengo artikulua, honen ondo-
tik etorriko dena.

Ilargiaren eraginpean

Gabriel Aresti. 

SALDUENAK

1 Bar Gloria 
Nerea Ibarzabal. Susa  
2 Alaska 
Castillo Suarez. Elkar  

3 Miñan  
Amets Arzallus/Ibrahima Balde. Susa 
4 Berriz zentauro 
Katixa Agirre. Elkar

FIKZIOA EZ FIKZIOA
1 Eguneko behar genuen 
Imanol Murua. Elkar 
2 Berpiztu 
Kepa Junkera. Infernukoa auspoa 

3 Mandamentu hipermodernoak 
Iñigo Martinez. Elkar 
4 Ibilbidea. Egeria 
Xabier Monasterio. Tz

